
SHAH ALAM – Universiti Teknologi MARA (UiTM) telah 

menyerahkan skrol yang ke sejuta di Istiadat Konvokesyen Universiti 

Teknologi MARA ke-99 yang telah berlangsung di Dewan Agung 

Tuanku Canselor (DATC), UiTM Shah Alam pada 9 Mei 2023 yang 

telah disempurnakan oleh Kebawah Duli Yang Maha Mulia Seri 

Paduka Baginda Yang Di-Pertuan Agong Al-Sultan Abdullah 

Ri'ayatuddin Al-Mustafa Billah Shah ibni Almarhum Sultan Haji 

Ahmad Shah .  

Skrol ke sejuta itu telah disampaikan oleh Naib Canselor, Profesor 

Datuk Dr Roziah Mohd Janor kepada graduan jurusan Diploma 

Pengurusan Perniagaan, Nur Syafiqah Mohd Mazlan . Graduan tersebut 

juga telah menerima sebuah motosikal tajaan Modenas, wang tunai 

bernilai RM5,000 serta pengecualian yuran bagi satu semester . Ini 

merupakan pencapaian yang membanggakan selepas 25 tahun UiTM 

menjadi sebuah universiti . 

“Saya amat berbangga kerana berpeluang menjadi penerima skrol ke 

sejuta ini dan menjadi sebahagian daripada memori yang cukup 

bersejarah ini,” ujar Syafiqah . Naib Canselor UiTM juga turut 

menyatakan perasaan bangganya terhadap pencapaian universiti ini, 

“Penyerahan skrol ini merupakan bukti bahawa UiTM merupakan 

pilihan anak-anak bumiputera untuk melanjutkan pengajian ke 

peringkat tinggi . ” 

Istiadat Konvokesyen UiTM turut menerima kolaborasi bersama rakan 

strategik seperti Modenas, Proton, Bank Islam Malaysia Berhad, dan 

Affin Bank, serta menjadi pusat perniagaan kecil dan sederhana buat 

para peniaga tempatan meluaskan peluang penjanaan pendapatan . 

